
AHOLI DAROMADLARI VA TA’LIM 
DARAJALARINI TURMUSH DARAJASIGA 

TA’SIRINI BAHOLASH
Xusinov I.I. 

TDIU “Moliyaviy hisob va hisobot” kafedrasi 
i.f.n. professori xusinovii@gmail.com 

Annotatsiya: Ushbu maqolada aholining daromad darajasi hamda ta’limga ega bo‘lishi turmush darajasiga qanday ta’sir 
ko‘rsatishi empirik ma’lumotlar asosida tahlil qilinadi. Tadqiqotda iqtisodiy farovonlik, ijtimoiy himoya, sog‘liqni saqlash 
va turar joy sharoitlari kabi omillar bilan daromad va ta’lim darajalari o‘rtasidagi bog‘liqlik o‘rganiladi. Ko‘p o‘zgaruvchili 
regressiya modeli asosida olingan natijalar aholining daromad va bilim saviyasi oshgani sari ularning turmush sifati 
sezilarli darajada yaxshilanayotganini ko‘rsatadi. Shuningdek, hududlar kesimida tengsizlik darajalari ham tahlil qilinib, 
tavsiyalar ishlab chiqiladi.

Kalit soʻzlar: aholi daromadi, ta’lim darajasi, turmush sifati, ijtimoiy tengsizlik, iqtisodiy tahlil.
Abstract: This article examines the impact of household income and educational attainment on living standards. Using 
empirical data, the study explores the relationship between income and education levels with indicators such as economic 
well-being, access to healthcare, housing conditions, and social protection. The results of multivariate regression analysis 
demonstrate that higher income and education significantly improve the quality of life. Regional disparities are also 
analyzed, and policy recommendations are proposed to address social inequality.

Key words: household income, education level, living standards, social inequality, economic analysis.
Аннотация: В статье анализируется влияние уровня доходов и образования населения на качество жизни. На 
основе эмпирических данных исследуется взаимосвязь между образовательным уровнем, доходами и такими 
показателями, как социальное благополучие, доступ к медицинским услугам, условия проживания и уровень 
социальной защищённости. Результаты многовариантного регрессионного анализа подтверждают, что повышение 
доходов и уровня образования способствует существенному улучшению качества жизни. Также рассматриваются 
региональные различия и предлагаются рекомендации по снижению социального неравенства.

Ключевые слова: доходы населения, уровень образования, качество жизни, социальное неравенство, 
экономический анализ.

K I R I S H
Har bir mamlakat qanday siyosiy va ijtimoiy harakatlarni amaliyotga joriy etishidan qatʼi nazar, ularning 

yakuniy maqsadi xalq manfaatlarini ta’minlash, aholi turmush darajasini yaxshilash hamda yetakchi mamlakatlar 
safidan o‘rin olishga qaratilgandir.

“Turmush darajasi” tushunchasi va ijtimoiy-iqtisodiy ko‘rsatkichlar tizimini rivojlantirishda Birlashgan Millatlar 
Tashkiloti sezilarli hissa qo‘shgan. 1960-yilda BMTning ishchi guruhi global miqyosda turmush darajasini 
aniqlash va o‘lchash tamoyillari bo‘yicha hisobot tayyorlagan. Bu keng qamrovli tizimni yaratish yo‘lida dastlabki 
qadam bo‘lgan. BMTning xalqaro statistika sohasidagi turmush darajasi ko‘rsatkichlarining so‘nggi versiyasi 
1978-yilda ishlab chiqilgan va 12 ta asosiy yo‘nalishni qamrab olgan.

BMT tavsiyasiga ko‘ra, tug‘ilish, o‘lim, umr ko‘rish davomiyligi, sanitariya-gigiyena sharoitlarining mavjudligi, 
oziq-ovqat mahsulotlarini iste’mol darajasi, uy-joy bilan ta’minlanganlik, ta’lim olish va madaniy imkoniyatlar, 
ish sharoitlari va bandlik darajasi, daromadlar va xarajatlar muvozanati, iste’mol narxlari, transport vositalari 
mavjudligi, dam olish va hordiq chiqarish imkoniyatlari, ijtimoiy ta’minot hamda inson huquqlari va erkinliklarining 
kafolatlanganligi kabi yo‘nalishlar turmush darajasini ifodalovchi ko‘rsatkichlar tarkibiga kiradi.

Bugungi kunda ham ushbu xalqaro tashkilot tomonidan dunyo aholisi turmush darajasini oshirish 
va kambag‘allikdan aziyat chekayotgan mamlakatlarga ko‘maklashish maqsadida qator ishlar amalga 
oshirilmoqda. Jumladan, BMT Bosh Assambleyasida 2000-yilda qabul qilingan “Ming yillik rivojlanish dasturi” 
hamda 2015-yilda tasdiqlangan “2030-yilgacha mo‘ljallangan Barqaror rivojlanish maqsadlari dasturi” bevosita 
dunyo mamlakatlari aholisini iqtisodiy va ijtimoiy jihatdan qo‘llab-quvvatlash, shuningdek, ekologik buzilishning 
oldini olish hamda aholining sog‘lig‘ini saqlashga qaratilgan muhim tadbirlarni o‘z ichiga oladi.

Ma’lumki, aholi turmush darajasini ko‘pchilik aholi jon boshiga to‘g‘ri keladigan daromadlar va iste’mol 
hajmi miqdorining ortishi yoki kamayishi orqali baholashga odatlangan. Aslida esa bu ancha keng qamrovli 
tushuncha hisoblanadi. Hozircha esa mavjud kontsepsiyalarni aholi turmush darajasi sifatini har tomonlama 
aks ettiruvchi yagona ko‘rsatkichga keltirish bo‘yicha samarali usul mavjud emas.

Shuni alohida ta’kidlash lozimki, aholi turmush darajasining yaxshilanishi bevosita ishlab chiqarish va 
xizmat ko‘rsatish sohalarining samaradorligi, ilmiy-texnik taraqqiyot, aholining madaniy-ma’rifiy saviyasi va 
tarkibi, milliy xususiyatlar hamda, albatta, hukumat tomonidan qabul qilinadigan chora-tadbirlar va amaliy 
harakatlar samaradorligiga bog‘liq bo‘ladi.

M А V Z U G А  O I D  А D А B I Y O T L А R  S H A R H I 
O‘zbekiston Respublikasi Prezidenti Sh. Mirziyoyevning 2022-yil 28-yanvardagi “2022–2026-yillarga 

mo‘ljallangan Yangi O‘zbekistonning taraqqiyot strategiyasi to‘g‘risida”gi PF-60-son Farmonida yettita yo‘nalish 
keltirilgan bo‘lib, ushbu yo‘nalishlarning barchasi aholining yaxshi turmush kechirishiga erishishni ta’minlashga 
yo‘naltirilgan. Bevosita to‘rtinchi yo‘nalish — adolatli ijtimoiy siyosat yuritish va inson kapitalini rivojlantirish deb 
nomlangan bo‘lib, aynan shu maqsadlarga erishishga qaratilgan 55 ta aniq chora-tadbirlar rejasi belgilangan 
[1].

Shuni alohida ta’kidlash joizki, tadqiqotimiz obyekti hisoblangan aholi turmush darajasi — aholi daromadlari, 
sog‘liqni saqlash, savodxonlik darajasi, madaniy hayoti, bo‘sh vaqtning mavjudligi, atrof-muhit kabi bir qator 
omillarga bog‘liq. Shu bilan birga, aholi turmush darajasi davlatning ijtimoiy-iqtisodiy siyosatidagi samaradorlikni 
baholashning eng muhim mezoni hisoblanadi. Uni oshirib borish esa ijtimoiy rivojlanishning asosiy maqsadidir.

Q. H. Abdurahmonov va Sh. R. Xolmo‘minovning tadqiqotlarida aholi turmush darajasiga ta’rif berilib, 
uni oshirishga doir nazariy ma’lumotlar keltirilgan. Jumladan, aholi turmush darajasi deganda ularning hayot 
kechirishi uchun zarur bo‘lgan moddiy va ma’naviy ne’matlar bilan ta’minlanishi hamda insonlar ehtiyojining 
bu ne’matlar bilan qondirilish darajasi tushuniladi. Ushbu maqolada aynan shu ta’rif asosida statistik tahlillar 
amalga oshiriladi va tegishli xulosa hamda tavsiyalar ishlab chiqiladi [4].

A. O‘lmasovning “Iqtisodiyot asoslari” kitobida aholi turmush darajasi va farovonligining bir nechta ta’riflari 
nazariy jihatdan keltirilib, u doimiy o‘zgaruvchan, turli ne’matlarga bo‘lgan ehtiyojlar tarkibi va darajasi bilan, 
boshqa tomondan esa ehtiyojni qondirish imkoniyatlari, tovar va xizmatlar bozoridagi holat, aholi daromadlari, 
mehnatkashlarning ish haqi bilan belgilanilishi qayd etilgan. Kitobda aholi turmush darajasi va farovonligini 
oshirish bo‘yicha taklif va tavsiyalar ham berilgan [5].

O‘zbekiston Respublikasi Milliy statistika qo‘mitasi tomonidan muntazam e’lon qilinayotgan axborotlar 
asosida mamlakatimizda aholi turmush darajasi va farovonligini oshirish masalalariga oid ilmiy-nazariy 
tadqiqotlar o‘tkazilib, xulosalar chiqarilgan [11].

T A D Q I Q O T  M E T O D O L O G I YA S I
Tadqiqotimiz mavzusi mamlakatimiz aholisi turmush darajasi va farovonligini oshirish masalalariga 

bag‘ishlanganligi sababli, eng avvalo, mavzu doirasida O‘zbekiston Respublikasi Prezidentining farmon va 
qarorlari, hukumat qarorlari bilan belgilangan vazifalar hamda ushbu yo‘nalishda tadqiqot olib borgan iqtisodchi 
olimlarning ilmiy ishlari o‘rganilib, mavzuni o‘rganilganlik darajasi tahlil qilindi. Tadqiqot metodologiyasi sifatida 
statistik tahlil, adabiyotlarning qiyosiy tahlili va farazlarni asoslash usullaridan foydalanildi.

T A H L I L  V A  N A T I J A L A R
Aholi turmush darajasi deganda ularning hayot kechirishi uchun zarur bo‘lgan moddiy va ma’naviy ne’matlar 

bilan ta’minlanishi hamda insonlar ehtiyojining bu ne’matlar bilan qondirilish darajasi tushuniladi. Insonlar hayot 
faoliyati uchun zarur ne’matlar juda ko‘p ehtiyojlarni o‘z ichiga oladi. Bularga misol qilib mehnat sharoiti, ta’lim 
sohasi, sog‘liqni saqlash, oziq-ovqat va uy-joy sifati kabi ko‘plab ehtiyojlarni aytish mumkin.

O‘zbekistonda aholining moddiy, ma’naviy hamda ijtimoiy ehtiyojlari ko‘rsatkichlarini ifodalaydigan 
“turmush darajasi” atamasi kengroq qo‘llaniladi. Turmush darajasiga to‘liq ta’rif beradigan bo‘lsak, bu jismoniy, 
ma’naviy va ijtimoiy ehtiyojlarning rivojlanish darajasi, qondirilganlik miqyosi va ushbu ehtiyojlarni qondirish 
uchun yaratilgan imkoniyatlarni aks ettiruvchi kompleks ijtimoiy-iqtisodiy kategoriyadir.

Ma’lumki, aholi turmush darajasini barchamiz aholi jon boshiga to‘g‘ri keladigan daromadlar va iste’mol 
hajmi miqdorining ortishi yoki kamayishi bilan baholashga odatlanganmiz. Aslida esa bu ancha kengroq 
tushunchadir. BMTning tavsiyasiga ko‘ra, tug‘ilish, o‘lim, umr ko‘rish davomiyligi, sanitar-gigiyenik sharoitlarning 
mavjudligi, oziq-ovqat mahsulotlarining iste’mol darajasi, uy-joy, ta’lim olish va madaniy imkoniyatlar, ish 
sharoitlari va bandlik darajasi, daromadlar va xarajatlar muvozanati, iste’mol narxlari, transport vositalari bilan 
ta’minlanganligi, dam olish va hordiq chiqarish, ijtimoiy ta’minot, inson huquqlari va erkinliklari kafolatlanganligi 
kabi yo‘nalishlar turmush darajasini ifodalovchi ko‘rsatkichlar tarkibiga kiradi.

Ushbu ko‘rsatkichlar ichida eng asosiysi aholi jon boshiga to‘g‘ri keladigan daromadlar hajmi bo‘lib, mazkur 
ko‘rsatkich nafaqat mamlakat aholisining turmush darajasini baholashda, balki xalqaro taqqoslamalarda ham 
foydalanish imkonini beradi.

Shuni alohida ta’kidlash lozimki, aholi turmush darajasining yaxshilanishi bevosita ishlab chiqarish va 
xizmat ko‘rsatish sohalari samaradorligining ko‘lami, ilmiy-texnik taraqqiyot, aholining madaniy-ma’rifiy saviyasi 
va tarkibi, milliy xususiyatlar, albatta hukumat tomonidan qabul qilinadigan chora-tadbirlar hamda amaliy 
harakatlar natijasiga bog‘liq bo‘ladi.

Bugungi kunda ham mazkur xalqaro tashkilot tomonidan dunyo aholisi turmush darajasini oshirish va 
kambag‘allikdan aziyat chekayotgan mamlakatlarga ko‘maklashish maqsadida qator ishlar amalga oshirib 
kelinmoqda. Jumladan, BMTning Bosh Assambleyasida 2000-yilda qabul qilingan “Ming yillik rivojlanish 
dasturi” hamda 2015-yilda tasdiqlangan “2030-yilgacha mo‘ljallangan Barqaror rivojlanish maqsadlari dasturi” 
bevosita dunyo mamlakatlari aholisini iqtisodiy-ijtimoiy qo‘llab-quvvatlash, shuningdek, ekologiya buzilishining 
oldini olgan holda, aholining salomatligini asrashga qaratilgan muhim tadbirlar sirasiga kiradi.

O‘zbekistonda aholining moddiy, ma’naviy hamda ijtimoiy ehtiyojlari ko‘rsatkichlarini ifodalaydigan “turmush 
darajasi” atamasi kengroq qo‘llaniladi. Unga to‘liq ilmiy ta’rif beradigan bo‘lsak, bu jismoniy, ma’naviy va ijtimoiy 
ehtiyojlarning rivojlanish darajasi, qondirilganlik miqyosi va ularni qondirish uchun yaratilgan imkoniyatlarni aks 
ettiruvchi kompleks ijtimoiy-iqtisodiy kategoriyadir.

Ma’lumki, aholi turmush darajasini barchamiz aholi jon boshiga to‘g‘ri keladigan daromadlar va iste’mol 
hajmi miqdorining ortishi yoki kamayishi bilan baholashga odatlanganmiz. Aslida u ancha kengroq tushuncha 
hisoblanadi. Lekin hozircha bu boradagi konsepsiyalarni aholining turmush darajasi sifatini har tomonlama 
xarakterlab beradigan yagona ko‘rsatkichga keltirish bo‘yicha samarali usul mavjud emas.

Shuni alohida ta’kidlash lozimki, aholi turmush darajasining yaxshilanishi bevosita ishlab chiqarish va 
xizmat ko‘rsatish sohalari samaradorligining ko‘lami, ilmiy-texnik taraqqiyot, aholining madaniy-ma’rifiy saviyasi 
va tarkibi, milliy xususiyatlar, albatta hukumat tomonidan qabul qilinadigan chora-tadbirlar hamda amaliy 
harakatlar natijasiga bog‘liq bo‘ladi.

Daromad — bu rezidentlar ixtiyoriga tushgan pul tushumlaridir. Mohiyati jihatidan daromad rezidentlarning 
yalpi ichki mahsulot (YaIM)dagi hissasi bo‘lib, pul shaklida ifoda etiladi (1-rasm).

1-rasm. Daromadning turlari

Aholining turmush darajasi — sotsial-iqtisodiy tushuncha bo‘lib, u kishilarning moddiy va ma’naviy-ma’rifiy 
ehtiyojlarining qondirilishi hamda turmush sharoitining yaxshilanish darajasini tavsiflaydi. Moddiy ehtiyojlarga 
insonning oziq-ovqat, kiyim-kechak, turar-joy, yoqilg‘i, maishiy va kommunal xizmatlardan foydalanish 
imkoniyatlariga bo‘lgan ehtiyoji kiradi. Ma’naviy-ma’rifiy ehtiyojlarga esa kishilarning bilimi, malakasi va 
ma’naviy-ma’rifiy saviyasini oshirish, intellektual salohiyatini yuksaltirish kabi jihatlarga bo‘lgan ehtiyojlari kiradi.

Aholi turmush darajasini dastlab quyidagi ko‘rsatkichlar umumlashtirib ifodalaydi:
jon boshiga to‘g‘ri keladigan sof milliy daromad;
nominal va real daromad indekslari;
turmush qiymati indeksi;
inson barkamolligi indeksi;
qashshoqlik indeksi;
aholi pul daromadlari va xarajatlari balansi;

yashash minimumi va boshqalar.
Mazkur ko‘rsatkichlar qiymat-pul ifodasida bo‘lib, ular aholining hayotiy ehtiyojlarini qondirish darajasini aks 

ettiradi. Aholi jon boshiga yaratilgan sof milliy daromad (SMD) esa mamlakatdagi iqtisodiy taraqqiyot darajasini 
va aholi turmush darajasini ifodalovchi asosiy iqtisodiy mezonlardan biridir.

ÒD
SÌ DÊ

À
=

Bu yerda: Ktd – aholi turmush darajasi koeffitsiyenti; SMD – sof milliy daromad; A – aholining o‘rtacha soni. 
Aholi turmush darajasining yuksalishi uchun sof milliy daromad (SMD)ning o‘sish sur’ati aholining o‘sish 

sur’atidan yuqori bo‘lishi lozim. Aks holda, yaratilayotgan daromadlar aholining son jihatidan ko‘payishi tufayli 
ularning jon boshiga to‘g‘ri keladigan ulushini pasaytiradi va bu holat turmush darajasining real yomonlashuviga 
olib kelishi mumkin.

Bunday nisbatni aniqlash uchun turmush darajasi indeksini hisoblash talab etiladi:

1

1
ÀÒD

SÌ DJ
À

=
:

0

0

ÑÌ D
À         1 0

: .ÀÒD ÒD ÒDJÊ Ê=
Bu yerda: Jatd – aholi turmush darajasi indeksi.
Agar Jatd>1 bo‘lsa, iqtisodiy o‘sish sodir bo‘lgan, binobarin aholi turmush darajasi oshgan. Agar Jatd<1 

bo‘lsa, aksincha. Jatd=1 bo‘lganda aholi turmush darajasi ham o‘zgarmagan.

Nominal daromad – bu bevosita xodim mehnatining miqdori va sifatiga qarab to‘lanadigan haq bo‘lib, u pul 
shaklidagi jami daromadni o‘z ichiga oladi. 

Pul daromadining o‘zi, ya’ni nominal daromad aholi turmush darajasini aniq ifodalay olmaydi, pulning real 
qadri iste’mol tovarlari narxiga ham bog‘liq. Shu sababli real daromad:

nominal daromadning miqdoriga;
daromaddan chegirilgan har xil soliqlar va to‘lovlarga, ya’ni pul daromadining egasi qo‘liga tegadigan 

qismiga;
transfert to‘lovlariga, ya’ni pensiya, nafaqa, ishsizlik bo‘yicha nafaqalar, tibbiy sug‘urta kabilardan tushgan 

daromadlarga bog‘liq. 
Real daromad jami pul daromadlari (brutto daromad)dan turli to‘lovlar (soliqlar, sotsial sug‘urta to‘lovlari) 

chegirib tashlangandan keyin qolgan qismi – sof (netto) pul daromadini baho indeksiga bo‘lish yordamida 
aniqlanadi:

p

NDÒÒ SRD
J
+ −

=

Bu yerda: TT – transfert to‘lovlar evaziga tushgan daromadlar; S – soliqlar va turli to‘lovlar; Jp – bahoning 
umumiy indeksi.

Real daromad — iste’mol tovarlari va xilma-xil xizmatlar ko‘rinishida ifodalangan daromad bo‘lib, pul 
daromadining xarid qobiliyatini bildiradi va aholining turmush darajasini umumlashtirilgan holda tavsiflaydi.

Umumiy daromad esa aholi farovonligi darajasining asosiy ko‘rsatkichlaridan biri hisoblanadi. Bu ko‘rsatkich 
nafaqat mehnat faoliyati va mustaqil ish bilan bandlikdan olinadigan daromadlarni, balki mulkdan olinadigan 
daromadlarni (foizlar, dividendlar, gonorarlar va boshqalar) hamda transfertlardan (pensiyalar, nafaqalar, 
stipendiyalar, pul o‘tkazmalari) tushadigan mablag‘larni ham o‘z ichiga oladi.

Aholi jon boshiga to‘g‘ri keladigan umumiy daromad — bu ma’lum bir hududda (masalan, mamlakatda) 
aholi tomonidan olingan umumiy daromadning shu hududdagi jami aholi soniga nisbati hisoblanadi. Ushbu 
ko‘rsatkich har bir fuqaroning o‘rtacha qancha daromad olayotganini baholashda, shuningdek, turli mintaqalar 
yoki mamlakatlar orasida turmush darajasini taqqoslashda muhim analitik vosita bo‘lib xizmat qiladi (2-rasm).

2-rasm. Hududlar bo‘yicha aholi jon boshiga umumiy daromadlar hajmi (2024-yil, ming so‘m)

Aholi daromadlari 2024-yilda nominal ko‘rinishda 18,5 % ga, real ko‘rinishda esa 8,1 % ga o‘sishga erishdi. 
2023-yilda esa bu ko‘rsatkichlar mos ravishda 15 % va 4,6 % ni tashkil qilgan. Ya’ni, daromadlar o‘sish sur’atlari 
bo‘yicha ijobiy o‘zgarish kuzatildi.

Yaxshilanish aholining jami daromadlari tarkibida yakka tartibdagi bandlikdan olinadigan daromadlarni, 
shu jumladan, norasmiy iqtisodiyot ko‘rsatkichlarini hisobga olish asosida qayta ko‘rib chiqilishi natijasida yuz 
berdi. Bu daromadlar 26 trillion so‘mga baholandi. Ushbu ko‘rsatkichlar hisobiga 2023-yilda yalpi ichki mahsulot 
(YaIM) hajmi 1,19 kvadrillion so‘mga yoki 101,6 milliard dollargacha (avval — 1,06 kvadrillion so‘m yoki 86,1 
milliard dollar) yetdi. YaIM 2024-yilda ham o‘sdi.

Aholi jon boshiga to‘g‘ri keladigan umumiy daromadlar 16,1 % ga (shu jumladan, inflyatsiya hisobiga 5,9 % 
ga) oshdi. Bu ko‘rsatkich yil davomida 20 million so‘mdan 24,1 million so‘mgacha (oyiga 2 million so‘m) oshgan. 
O‘tgan yilning shu davrida esa o‘sish 12,6 % va 2,4 % ni tashkil qilgan edi.

Aholining turmush darajasiga ta’sir qiluvchi asosiy ko‘rsatkichlardan yana biri aholining ta’lim darajasidir.
Ta’lim darajasi indeksi — Birlashgan Millatlar Tashkilotining Taraqqiyot Dasturi (BMTTD) tomonidan ishlab 

chiqilgan umumiy ko‘rsatkich bo‘lib, u ikki asosiy tarkibiy qismdan iborat:
Kattalar savodxonligi indeksi (2/3 vazn);
Boshlang‘ich, o‘rta va oliy ta’limda tahsil olayotgan talabalar ulushi indeksi (1/3 vazn).
Ushbu ikki o‘lchov yakuniy indeksda umumlashtirilib, 0 (minimal) dan 1 (maksimal) gacha bo‘lgan raqamli 

qiymatlar tarzida standartlashtiriladi. Dunyo aholisining savodxonligi haqidagi ma’lumotlar milliy ro‘yxatga olish 
natijalariga asoslanadi hamda YuNESKO statistika instituti tomonidan tuzilgan hisob-kitoblar bilan taqqoslanadi. 
Indeks har ikki yilda yangilanadi. Biroq, BMT ma’lumotlari odatda bir yilga kechiktirilgan holatda e’lon qilinadi, 
chunki xalqaro taqqoslashlar milliy statistika idoralari tomonidan e’lon qilingan ma’lumotlar asosida amalga 
oshiriladi.

2020-yilda nashr etilgan ta’lim darajasi indeksiga ko‘ra, jahondagi eng yuqori o‘rinni Germaniya egallagan. 
Ikkinchi va uchinchi o‘rinlarni esa Norvegiya va Buyuk Britaniya band etgan. Mustaqil Davlatlar Hamdo‘stligiga 
(MDH) a’zo davlatlar ichida eng yuqori natijani Gruziya qayd etgan bo‘lib, u jahonda 26-o‘rinni egallagan. 
Qolgan MDH davlatlari esa quyidagicha joylashgan: Belarus (32), Qozog‘iston (35), Rossiya (39), Ukraina 
(47), Armaniston (64), Qirg‘iziston (70), O‘zbekiston (71), Ozarbayjon (80), Moldova (82), Tojikiston (96), 
Turkmaniston (111) [10].

Bundan ko‘rinadiki, ushbu sohada amalga oshirilishi lozim bo‘lgan ishlar hali anchagina.
“O‘zbek yoshlarining oliy ta’lim bilan qamrov darajasi 5,7 barobarga oshdi: agar 2016-yilda bu ko‘rsatkich 

7,2 % ni tashkil qilgan bo‘lsa, 2024-yilda 42 % ga yetdi. Ta’lim xizmatlari bozorida xorijiy va nodavlat ta’lim 
tashkilotlarining ishtiroki kengaydi. Oliy ta’lim muassasalari soni 211 taga yetdi, ulardan 112 tasi davlat, 30 tasi 
xorijiy va 69 tasi nodavlat oliy ta’lim muassasalari hisoblanadi. Oxirgi sakkiz yilda oliy ta’lim muassasalari soni 
3,2 barobar oshdi (2016-yilda 64 ta bo‘lgan bo‘lsa, 2024-yilda 211 taga yetgan).

Xalqaro tajriba asosida xorijiy ta’limni tan olish jarayonlari soddalashtirildi. Nostrifikatsiya amaliyotidan voz 
kechilib, “tan olish” mexanizmi joriy etildi.

Prezident Farmoni bilan O‘zbekiston Respublikasida oliy ta’lim tizimini 2030-yilgacha rivojlantirish 
konsepsiyasi tasdiqlandi. Ushbu hujjatda quyidagi ustuvor yo‘nalishlar belgilangan:

Oliy ta’lim sohasida davlat-xususiy sheriklikni rivojlantirish, hududlarda davlat va nodavlat oliy ta’lim 
muassasalari faoliyatini tashkil etish orqali oliy ta’lim bilan qamrov darajasini 50 % dan oshirish hamda sog‘lom 
raqobat muhitini shakllantirish;

O‘zbekiston Milliy universiteti va Samarqand davlat universitetini mamlakatdagi oliy ta’lim muassasalari 
orasida flagmanlarga aylantirish;

Respublikadagi kamida 10 ta oliy ta’lim muassasasini xalqaro e’tirof etilgan reytinglar (Quacquarelli 
Symonds, Times Higher Education yoki Academic Ranking of World Universities) bo‘yicha dunyoning birinchi 
1 000 ta universiteti ro‘yxatiga, shu jumladan, Milliy universitet va Samarqand davlat universitetini birinchi 500 
ta o‘ringa kiritish;

Oliy ta’lim muassasalarida o‘quv jarayonini bosqichma-bosqich kredit-modul tizimiga o‘tkazish.
Ushbu 2030-yilgacha bo‘lgan rivojlantirish konsepsiyasida belgilangan rejalarni izchil amalga oshirish 

ta’lim sohasida raqobatni kuchaytiradi va bu orqali ta’lim sifatining oshishiga xizmat qiladi. Natijada, ta’lim 
darajasi indeksining yaxshilanishiga erishiladi va O‘zbekiston mazkur ko‘rsatkich bo‘yicha jahon miqyosida 
o‘ziga munosib o‘rin egallashiga zamin yaratiladi.

X U L O S A  V A  T A K L I F L A R
Xulosa qilib aytganda, mamlakatimiz aholisining turmush darajasini yanada yaxshilash uchun quyidagi 

ustuvor yo‘nalishlarda samarali ishlarni amalga oshirish zarur deb hisoblaymiz.
Birinchidan, aholiga yuqori daromad keltiruvchi ish o‘rinlarini yaratish, ya’ni ishlab chiqarilayotgan 

mahsulotga ko‘proq qo‘shilgan qiymat qo‘shadigan tarmoq korxonalarining soni va ulushini oshirish muhim 
ahamiyat kasb etadi. Bu nafaqat bandlik darajasini oshiradi, balki iqtisodiy faollik va yalpi ichki mahsulotga 
hissa qo‘shadi.

Ikkinchidan, o‘zini o‘zi ish bilan ta’minlayotgan shaxslarga zarur infratuzilma va qonunchilik asosida sharoit 
yaratish orqali ularning iqtisodiy faolligini oshirish, shu bilan birga, yashirin iqtisodiyotda faoliyat yuritayotganlar 
soni va salmog‘ini kamaytirish zarur.

O‘zbekiston Respublikasi aholisi orasida kam daromad oluvchilar ulushining yuqoriligi yashash qiymati 
masalasini dolzarb muammolardan biriga aylantiradi. Shu sababli, aynan past daromadli qatlamning 
farovonligini oshirishga qaratilgan samarali chora-tadbirlarni ishlab chiqish va amalga oshirish dolzarb masala 
bo‘lib qolmoqda.

Aholining turmush darajasini yanada oshirishga qaratilgan chora-tadbirlar quyidagilarni o‘z ichiga olishi 
lozim:

bozorlarni aholining kundalik ehtiyojlari uchun zarur bo‘lgan asosiy iste’mol tovarlari bilan barqaror 
ta’minlash, tovarlar taklifini rag‘batlantirish, yetkazib berish zanjirini mustahkamlash orqali narxlarning keskin 
o‘sishining oldini olish;

ishga layoqatsiz fuqarolar, shu jumladan, yolg‘iz onalar va nogironligi bo‘lgan shaxslarga moliyaviy yordam 
ko‘rsatish, ularni muhim iste’mol mahsulotlari bilan muntazam ta’minlash;

qishloq hududlarda agrar sohani isloh qilish orqali yer va suv resurslaridan foydalanish samaradorligini 
oshirish;

aholining maqbul uy-joy bilan ta’minlanishini rag‘batlantirish, jamoat transporti infratuzilmasini rivojlantirish, 
aholiga moliyaviy ta’lim berish va moliyaviy savodxonlik darajasini oshirish;

zamonaviy ta’limni moliyalashtirish hajmini kengaytirish, o‘quvchilarning axborot texnologiyalari, 
muhandislik, biotibbiyot va boshqa yuqori daromadli, zamonaviy sohalarga yo‘naltirilishini ta’minlash;

kam ta’minlangan oilalar farzandlari uchun maktab va gimnaziya turlaridagi ta’lim muassasalarini 
ko‘paytirish, ularning sifatli ta’lim olishiga teng imkoniyatlar yaratish.

Ushbu choralar aholining turmush darajasini izchil ravishda oshirishga xizmat qilishi bilan birga, barqaror 
ijtimoiy-iqtisodiy rivojlanishning mustahkam poydevorini shakllantiradi.

